
................. 2013 թվականի N ……Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 1999 թվականի դեկտեմբերի   14-ի «Հայաստանի Հանրապետության պետական գույքի մասնավորեցման 1998-2000 թվականների ծրագրի մասին» Հայաստանի Հանրապետության օրենքով հաստատված ծրագրում ընդգրկված իրավաբանական անձանց լուծարման գործընթացը կանոնակարգելու մասին» N752 որոշման մեջ  կատարել հետևյալ փոփոխությունը՝

Որոշումը շարադրել հետևյալ խմբագրությամբ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ
ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ (ԲԱՑԱՌՈՒԹՅԱՄԲ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՎ ՍԱՀՄԱՆՎԱԾ ԿԱԶՄԱԿԵՐՊԱԿԱՆ-ԻՐԱՎԱԿԱՆ ՁԵՎԵՐ ՉՈՒՆԵՑՈՂ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ) ԼՈՒԾԱՐՄԱՆ ԳՈՐԾԸՆԹԱՑԸ ԿԱՆՈՆԱԿԱՐԳԵԼՈՒ ՄԱՍԻՆ

Ղեկավարվելով Հայաստանի Հանրապետության քաղաքացիական օրենսգրքի 68-րդ հոդվածի 2-րդ մասով, «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 47-53-րդ հոդվածներով և հիմք ընդունելով Հայաստանի Հանրապետության կառավարության 2013թ. հունվարի 10-ի N 70-Ն որոշմամբ հաստատված N 1 հավելվածի 112-րդ կետը, Հայաստանի Հանրապետության կառավարությունը որոշում է. 

1. Հաստատել՝ 

1) «Պետական մասնակցությամբ առևտրային կազմակերպությունների` որոնց բաժնետոմսերի 50 կամ ավելի տոկոսը պատկանում է  պետությանը (բացառությամբ՝ Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների), լուծարման կարգը՝ համաձայն N1 հավելվածի,

2) լուծարվող պետական մասնակցությամբ առևտրային կազմակերպությունների պարտատերերի գրանցամատյանի օրինակելի ձևը՝ համաձայն N2 հավելվածի:
2. Սահմանել, որ` 

1) «Պետական մասնակցությամբ առևտրային կազմակերպությունների (բացառությամբ՝ Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների) լուծարման գործընթացն իրականացվում է Հայաստանի Հանրապետության կառավարությանն առընթեր պետական գույքի կառավարման վարչության պետի հրամաններով ստեղծված լուծարման հանձնաժողովների կողմից,

2) լուծարվող ոչ պետական առևտրային կազմակերպություններում` որտեղ պետությանը պատկանում է 50 տոկոսից պակաս բաժնետոմսեր, լուծարման հանձնաժողովի անդամ հանդիսացող պետական բաժնեմասի ներկայացուցիչը որոշումներ կայացնելիս առաջնորդվում է սույն կարգով: 

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հավելված  N1
ՀՀ կառավարության 

«….» ……… թվականի
թիվ …… որոշման

ԿԱՐԳ

ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ (ԲԱՑԱՌՈՒԹՅԱՄԲ՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ՕՐԵՆՍԳՐՔՈՎ ՍԱՀՄԱՆՎԱԾ ԿԱԶՄԱԿԵՐՊԱԿԱՆ-ԻՐԱՎԱԿԱՆ ՁԵՎԵՐ ՉՈՒՆԵՑՈՂ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ) ԼՈՒԾԱՐՄԱՆ

1. Սույն կարգով կարգավորվում են պետական մասնակցությամբ առևտրային կազմակերպությունների, բացառությամբ՝ Հայաստանի Հանրապետության քաղաքացիական օրենսգրքով սահմանված կազմակերպական-իրավական ձևեր չունեցող առևտրային կազմակերպությունների, (այսուհետ՝ Կազմակերպություն) լուծարման կարգի հետ կապված հարաբերությունները, որոնց բաժնետոմսերի 50 կամ ավելի տոկոսը պատկանում է  պետությանը:
2. Հայաստանի Հանրապետության կառավարությանն առընթեր պետական գույքի կառավարման վարչության պետը Կազմակերպության լուծարման մասին Հայաստանի Հանրապետության կառավարության որոշումն ուժի մեջ մտնելուց հետո 15-օրյա ժամկետում ապահովում է լուծարման հանձնաժողովի ստեղծումը, դրա կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ՝ Հանձնաժողովի նախագահ և անդամ-քարտուղար), Հայաստանի Հանրապետության կառավարությանն առընթեր պետական եկամուտների կոմիտեի (մեկ անդամ), Կազմակերպության  կառավարումն իրականացնող պետական կառավարման լիազորված մարմնի (մեկ անդամ) և Կազմակերպության գտնվելու վայրի պետական կառավարման տարածքային մարմնի (մեկ անդամ), իսկ անհրաժեշտության դեպքում նաև այլ պետական մարմինների ներկայացուցիչներին, ինչպես նաև Կազմակերպության տեղաբաշխված քվեարկող պետությանը չպատկանող բաժնետոմսերի առնվազն տաս տոկոսի սեփականատեր հանդիսացող բաժնետերերին կամ նրանց կողմից նշանակված լիազոր ներկայացուցիչներին, եթե օրենսդրությամբ այլ բան չի նախատեսվում:

3. Լուծարման հանձնաժողովի նշանակման պահից նրան են անցնում Կազմակերպության գործերի կառավարման լիազորությունները: Լուծարվող Կազմակերպության անունից դատարանում հանդես է գալիս լուծարման հանձնաժողովը:  

4. Լուծարման հանձնաժողովը՝

1) http://www.azdarar.am հասցեում գտնվող Հայաստանի Հանրապետության հրապարակային ծանուցումների պաշտոնական ինտերնետային կայքում հայտարարություն է զետեղում Կազմակերպության լուծարման և պարտատերերի պահանջների ներկայացման կարգի ու ժամկետի մասին: Այդ ժամկետը չի կարող պակաս լինել երկու ամսից` սկսած լուծարման մասին հրապարակման պահից, որը համարվում է Կազմակերպության լուծարման գործընթացի սկիզբ:

2) Կազմակերպության լուծարման գործընթացում գտնվելու մասին տեղեկությունները պետական միասնական գրանցամատյանում գրառելու նպատակով, իրավաբանական անձանց պետական գրանցումն իրականացնող մարմին է ներկայացնում՝

ա. դիմում,

բ. Կազմակերպության լուծարման մասին իրավասու մարմնի որոշումը,
գ. Հայաստանի Հանրապետության հրապարակային ծանուցումների պաշտոնական ինտերնետային կայքում հայտարարություն տեղակայելու համար անհրաժեշտ փաստաթղթերը, որոնք սահմանված են «Ինտերնետով հրապարակային և անհատական ծանուցման մասին» Հայաստանի Հանրապետության օրենքով:

3) Հայաստանի Հանրապետության կառավարությանն առընթեր պետական եկամուտների կոմիտեի համապատասխան հարկային տեսչություն է ներկայացնում Կազմակերպության լուծարման մասին ՀՀ կառավարության որոշումը և գրավոր դիմում՝ Հայաստանի Հանրապետության պետական բյուջեի գծով ունեցած պարտավորությունների վերաբերյալ տեղեկանք տրամադրելու վերաբերյալ: 
5. Լուծարման հանձնաժողովը միջոցներ է ձեռնարկում պարտատերերի հայտնաբերման և դեբիտորական պարտքերի ստացման ուղղությամբ:

6. Լուծարման ընթացքում Կազմակերպությունն իրավունք ունի կնքել նոր գործարքներ և ստանձնել նոր պարտավորություններ՝ միայն Կազմակերպության պարտավորությունները կատարելու համար անհրաժեշտ ընթացիկ գործունեությունն ավարտելու անհրաժեշտության դեպքում: Լուծարվող Կազմակերպության գույքի օտարմանը կամ պարտքերի մարմանն ուղղված բոլոր գործողությունները կարող են իրականացվել միայն լուծարման հանձնաժողովի որոշման համաձայն:

7. Կազմակերպության պարտատերերը Հայաստանի Հանրապետության հրապարակային ծանուցումների պաշտոնական ինտերնետային կայքում տվյալ Կազմակերպության լուծարման գործընթացում գտնվելու մասին հայտարարությունը տեղադրելու օրվանից հայտարարության մեջ նշված ժամկետում իրենց պահանջները ներկայացնում են լուծարման հանձնաժողովին, որն էլ Կազմակերպության պարտատերերի ներկայացրած պահանջները գրանցում է այդ Կազմակերպության պարտատերերի գրանցամատյանում (հավելված N2): 

8. Լուծարման հանձնաժողովի կողմից պահանջներ ներկայացնելու համար սահմանված ժամկետի ավարտից հետո պարտատիրոջ ներկայացրած պահանջները բավարարվում են Կազմակերպության գույքից, որը մնացել է պարտատերերի` ժամանակին ներկայացված պահանջները բավարարելուց հետո: 

9. Լուծարման հանձնաժողովի կողմից մերժված պարտատերերի պահանջները, եթե պարտատերը հայցով չի դիմել դատարան, ինչպես նաև դատարանի վճռով մերժված պահանջները համարվում են մարված: 

10. Լուծարման հանձնաժողովը Կազմակերպության լուծարման գործընթացի հետ կապված աշխատանքներն իրականացնելու նպատակով կարող է նշանակել հանձնակատար՝ նրա հետ կնքելով հանձնարարության պայմանագիր:

11. Կազմակերպության կառավարումն իրականացնող պետական կառավարման լիազորված մարմինը լուծարման հանձնաժողովի ստեղծման պահից հետո մեկամսյա ժամկետում ապահովում է Կազմակերպության համապատասխան փաստաթղթերի և գույքի՝ ներառյալ դրամական միջոցները, արժեթղթերը և գույքային իրավունքները, հանձնումը լուծարման հանձնաժողովին, ինչն էլ պետք է արտացոլվի Կազմակերպության լուծարման միջանկյալ հաշվեկշռում: 

12. Պարտատերերի կողմից պահանջներ ներկայացնելու ժամկետն ավարտվելուց հետո մեկամսյա ժամկետում լուծարման հանձնաժողովը կազմում է լուծարման միջանկյալ հաշվեկշիռ, որը տեղեկություններ է պարունակում լուծարվող Կազմակերպության գույքի կազմի, պարտատերերի ներկայացրած պահանջների ցանկի, ինչպես նաև պահանջների քննարկման արդյունքների մասին:

13. Լուծարման միջանկյալ հաշվեկշիռը հաստատում է Կազմակերպության բաժնետերերի ընդհանուր ժողովը:  

14. Լուծարման հանձնաժողովը Կազմակերպության պարտատերերին վճարումներ է կատարում Հայաստանի Հանրապետության քաղաքացիական օրենսգրքի 70 հոդվածով սահմանված հերթականությամբ` լուծարման միջանկյալ հաշվեկշռին համապատասխան` սկսած դրա հաստատման օրվանից:
15. Եթե Կազմակերպության դրամական միջոցները բավարար չեն պարտատերերի պահանջները բավարարելու համար, ապա լուծարման հանձնաժողովն որոշում է ընդունում Կազմակերպության գույքը՝ որպես առանձին տարրեր կամ որպես մեկ գույքային համալիր (համալիրներ) հրապարակային սակարկություններով վաճառելու մասին և վաճառքից ստացված միջոցներն ուղղում է գործող հաշվարկային հաշվին:

16. Լուծարման հանձնաժողովը Կազմակերպության գույքի շուկայական գնահատում իրականացնելու նպատակով պայմանագիր է կնքում գնահատող կազմակերպության հետ, ընդ որում գույքի արժեքի հաշվարկման ծախսերը վճարվում են Կազմակերպության միջոցների հաշվին: Գնահատող կազմակերպության ընտրությունն իրականացվում է մրցույթով: Մրցույթի հաղթողին որոշելու պայմաններ են սահմանվում գնահատման ծառայությունների արժեքը և աշխատանքի կատարման ժամկետը: 
17. Կազմակերպության լուծարման հանձնաժողովը պարտավոր է Կազմակերպությունը սնանկ ճանաչելու դիմում ներկայացնել դատարան, եթե լուծարման ժամանակ պարզվում է, որ լուծարվող Կազմակերպության գույքի արժեքն անբավարար է պարտատերերի պահանջներն ամբողջովին բավարարելու համար:
18. Կազմակերպության գույքի վաճառքն իրականացնում է լուծարման հանձնաժողովը կամ համապատասխան պայմանագրով այլ անձը՝ «Հրապարակային սակարկությունների մասին» Հայաստանի Հանրապետության օրենքով սահմանված կարգով:

19. Կազմակերպության գույքը աճուրդով վաճառքի ներկայացվելու դեպքում մեկնարկային գին է ընդունվում սույն կարգի 16-րդ կետում նշված շուկայական արժեքը: 

20. Գույքը չվաճառվելու դեպքում յուրաքանչյուր հաջորդ աճուրդի ժամանակ որպես մեկնարկային գին լուծարման հանձնաժողովի որոշմամբ սահմանվում է սույն կարգի 16-րդ կետում նշված շուկայական արժեքի համապատասխանաբար 75, 50 և 25 (բացառությամբ՝ անշարժ գույքի) տոկոսը, բայց ոչ պակաս, քան Կազմակերպության պարտավորություններն են (ներառյալ օտարումից առաջացող նոր հարկային պարտավորությունները):   

21. Կազմակերպության անշարժ գույքը մեկնարկային գնի 50 տոկոսով, իսկ շարժական գույքը՝ 25 տոկոսով չվաճառվելու դեպքում, լուծարման հանձնաժողովը դիմում է Հայաստանի Հանրապետության կառավարությանն առընթեր պետական գույքի կառավարման վարչություն՝ վաճառքի ենթակա անշարժ գույքը գնահատված շուկայական արժեքի 50 տոկոսից ցածր, իսկ շարժականը՝ 25 տոկոսից ցածր մեկնարկային գնով վաճառելու մասին Հայաստանի Հանրապետության կառավարության որոշման նախագիծը Հայաստանի Հանրապետության կառավարության քննարկմանը ներկայացնելու խնդրանքով: 

22. Լուծարման հանձնաժողովը Կազմակերպության գույքը նույն պայմաններով (մեկնարկային գնով) կարող է վաճառքի ներկայացնել մեկից ավելի անգամ:

23. Պարտատերերի պահանջները բավարարելուց հետո, ինչպես նաև այն դեպքում, երբ լուծարման միջանկյալ հաշվեկշիռը հաստատելու պահին Կազմակերպությունը չունի պարտավորություններ պարտատերերի նկատմամբ, մինչև լուծարման հաշվեկշռի կազմումը՝

1) Կազմակերպության հաշվեկշռում և արտահաշվեկշռում արտացոլված պետական բաժնեմասին համապատասխան դեբիտորական պարտքերը և պահանջի այլ իրավունքները (փոխառություն, վարկ, մուրհակ, չեկ, պարտատոմս և այլ) ենթակա են հանձնման Հայաստանի Հանրապետության ֆինանսների նախարարությանը:

2) Կազմակերպության մնացած գույքը բաշխվում է բաժնետերերի միջև Հայաստանի Հանրապետության օրենսդրությամբ սահմանված կարգով, ընդ որում պետական բաժնեմասին համապատասխան գույքը հանձնվում է Հայաստանի Հանրապետությանը՝ ի դեմս ՀՀ կառավարությանն առընթեր պետական գույքի կառավարման վարչության, բացառությամբ՝ օրենսդրությամբ սահմանված դեպքերի: 

24. Լուծարվող Կազմակերպության պարտավորությունների վերաբերյալ պարտատիրոջ հայցով դատարան դիմելու դեպքում Կազմակերպության գույքը ենթակա չէ բաժանման բաժնետերերի միջև` մինչև դատարանի վճռի օրինական ուժի մեջ մտնելը:

25. Լուծարման հանձնաժողովը՝ 

1) պարտատերերի հետ հաշվարկներն ավարտելուց հետո կազմում է լուծարման հաշվեկշիռ, որը հաստատում է բաժնետերերի ընդհանուր ժողովը,

2) Կազմակերպության լուծարման պետական գրանցման համար, իրավաբանական անձանց պետական գրանցումն իրականացնող մարմին է ներկայացնում՝

ա. դիմում,

բ.  բաժնետերերի ընդհանուր ժողովի որոշումը լուծարման հաշվեկշիռը հաստատելու մասին, 

գ. լուծարման հաշվեկշիռը,

դ. իր կողմից տեղեկանք՝ «Արխիվային գործի մասին» Հայաստանի Հանրապետության օրենքի 20-րդ հոդվածի 5-րդ մասի պահանջների կատարման մասին:

26. Եթե Կազմակերպությունն ունի ոչ պետական բաժնետերեր` պետությանը չպատկանող բաժնետոմսերի սեփականատեր, ապա լուծարման հանձնաժողովը նրանց բաժնետոմսի լուծարային արժեքը փոխհատուցում է Կազմակերպության գույքի վաճառքից գոյացած գումարներից:

27. Կազմակերպությունը համարվում է լուծարված, իսկ նրա գոյությունը` դադարած, պետական գրանցման պահից:

Հավելված  N2
ՀՀ կառավարության 

«….» ……… թվականի

թիվ …… որոշման

………………………………………………………………

(կազմակերպության անվանումը)

պարտատերերի պահանջների գրանցամատյան

	հ/հ
	Պարտատիրոջ անվանումը
	Պահանջագրի ներկայացման օրը
	Պարտքի չափը համաձայն պահանջագրի
	Պարտքը հաստատող փաստաթղթի անվանումը
	Ծանոթություն

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	

	
	
	
	
	
	


Գրանցամատյանը բացվել է ..........................................................................................................-ին:

     (ՀՀ հրապարակային ծանուցումների պաշտոնական ինտերնետային կայքում լուծարման 

                գործընթացում գտնվելու մասին հայտարարությունը տեղադրելու օրը)
Պարտատերերի պահանջների ներկայացման վերջին ժամկետն է ..................................................-ը: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
 1. Ընթացիկ իրավիճակը և իրավական ակտի ընդունման անհրաժեշտությունը
Պետական մասնակցությամբ առևտրային կազմակերպությունների լուծարման գործընթացը կարգավորվում է Հայաստանի Հանրապետության կառավարության 1999թ. դեկտեմբերի 14-ի «Հայաստանի Հանրապետության պետական գույքի մասնավորեցման 1998-2000 թվականների ծրագրի մասին» Հայաստանի Հանրապետության օրենքով հաստատված ծրագրում ընդգրկված իրավաբանական անձանց լուծարման գործընթացը կանոնակարգելու մասին» N752 որոշմամբ: 
2012թ. հուլիսի 25-ից ուժի մեջ է մտել «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքը, որով փոփոխությունների է ենթարկվել իրավաբանական անձանց լուծարման գործընթացին առնչվող դրույթները: Փոփոխությունների են ենթարկվել նաև Հայաստանի Հանրապետության քաղաքացիական օրենսգրքի և մի շարք օրենքների լուծարման գործընթացին առնչվող դրույթները, «Հրապարակային սակարկությունների մասին», «Անշարժ գույքի գնահատման գործունեության մասին» ՀՀ  օրենքները, ուստի անհրաժեշտություն է առաջացել մշակել լուծարման գործընթացի նոր կանոնակարգ, որը կհամապատասխանի գործող օրենսդրությանը:   

2. Կարգավորման նպատակը 
Հայաստանի Հանրապետության կառավարության 1999թ. դեկտեմբերի 14-ի  N752 որոշմամբ կանոնկարգվում է «Հայաստանի Հանրապետության պետական գույքի մասնավորեցման 1998-2000 թվականների ծրագրի մասին» Հայաստանի Հանրապետության օրենքով հաստատված ծրագրում ընդգրկված իրավաբանական անձանց լուծարման գործընթացը: Նախագծով նախատեսվում է կանոնակարգել ոչ միայն մասնավորեցման ցանկերում ընդգրկված կազմակերպությունների, այլև պետական մասնակցությամբ բոլոր առևտրային կազմակերպությունների լուծարման գործընթացը:

Նշված կարգը ուղեցույց կհանդիսանա լուծարման հանձնաժողովի անդամ հանդիսացող պետական բաժնեմասի ներկայացուցիչների համար, որոնք ընդգրկված կլինեն ոչ պետական առևտրային կազմակերպություններում` որտեղ պետությանը պատկանում է 50 տոկոսից պակաս բաժնետոմսեր:

Միաժամանակ որոշման ընդունմամբ լուծարման կարգը կհամապատասխանեցվի գործող օրենսդրությանը, կբարձրացնի լուծարման գործընթացի արդյունավետությունը: 

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից և համաձայնեցվել է բոլոր շահագրգիռ գերատեսչությունների հետ: 

4. Ակնկալվող արդյունք

Առևտրային կազմակերպությունների լուծարման գործընթացի արդյունավետության բարձրացում և համապատասխանեցում ՀՀ օրենսդրությանը:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 1999 թվականի դեկտեմբերի 14-ի N752 որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 1999 թվականի դեկտեմբերի 14-ի N752 որոշման մեջ փոփոխություն կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 14-Ի N752 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ՀԱՆՐԱՅԻՆ ՔՆՆԱՐԿՄԱՆ ՆԵՐԿԱՅԱՑՆԵԼՈՒ ՄԱՍԻՆ
Ղեկավարվելով «Իրավական ակտերի մասին» ՀՀ օրենքի 27.1 հոդվածի 4-րդ կետի դրույթներով և հիմք ընդունելով ՀՀ կառավարության 2010թ. մարտի 25-ի թիվ 296-Ն որոշմամբ հաստատված «Նորմատիվ իրավական ակտերի նախագծի հանրային քննարկումների կազմակերպման և իրականացման» կարգի 7-րդ կետը՝ ՀՀ կառավարությանն առընթեր պետական գույքի կյառավարման վարչությունն իր ինտերնետային կայքում՝ www.spm.am -ում տեղադրել է Որոշման նախագիծը և հրապարակել է դրա վերաբերյալ հանրային քննարկումների հրավեր:

Որոշման նախագծի վերաբերյալ ֆիզիկական և իրավաբանական անձանցից դիտողություններ և առաջարկություններ չեն ներկայացվել:
Ամփոփաթերթ
«Հայաստանի Հանրապետության կառավարության 1999 թվականի դեկտեմբերի 14-ի N752 որոշման մեջ 
փոփոխություն կատարելու մասին» ՀՀ կառավարության որոշման նախագծի վերաբերյալ ստացված 
դիտողությունների և առաջարկությունների վերաբերյալ

	
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը
	Ծանոթություն

	
	ՀՀ կառավարության աշխատակազմի իրավաբանական վարչություն
	1. Նախագծով առաջարկվող որոշման նոր խմբագրության 2-րդ կետի 2-րդ ենթակետի համաձայն լուծարվող պետական մասնակցությամբ առևտրային կազմակերպու​թյան լուծարման միջանկյալ հաշվեկշիռը բաժնետերերի ընդհանուր ժողովի կողմից հաստատվելուց հետո, բաժնետոմսերի տնօրինման լիազորու​թյունը Հայաստանի Հանրապետության կառավարությանն առընթեր պետա​կան գույքի կա​ռա​վարման վարչությանը փոխանցելը նպատակահարմար չէ, քանի որ համաձայն «Բաժնետիրական ընկերությունների մասին» ՀՀ օրենքի 12-րդ հոդվածի 5-րդ մասի բաժնետոմսերով ընկերությունների հիմնադրման մասին Կառավարության որոշումը պետք է պարունակի դրույթներ Ընկերության հիմնադրման, ինչպես նաև հիմնադրի անունից հանդես եկող պետական կառավարման մարմնի վերաբերյալ և հետևաբար լիազոր մարմնի փոփոխումը կհանգեցնի նաև համապատասխան որոշումներում փոփոխու​թյունների կատարման անհրաժեշտության: 
	Ընդունվել է
	Նախագծով առաջարկ​վող որոշման նոր խմբագրության 2-րդ կետի 2-րդ ենթակետը հանվել է:
	

	1. 
	
	2. Կարգի 2-րդ կետում «գերատես​չությունների»  բառն անհրա​ժեշտ է փոխարինել «պետական մարմինների» բառերով:
	Ընդունվել է
	Կարգի 2-րդ կետում «գերատես​չությունների»  բառը փոխարինվել «պետական մարմին​ների» բառերով:  
	

	2. 
	
	3. Կարգի 4-րդ կետի 3-րդ ենթակետի երկրորդ նախադասությունն անհրաժեշտ է հանել, քանի որ նշված հարցը չի հանդիսանում որոշման կարգավորման առարկա և պետական և ոչ պետական կազմակերպությունների համար չեն կարող սահմանվել տարբեր ժամկետներ:
	Ընդունվել է
	Կարգի 4-րդ կետի 3-րդ ենթակետի երկրորդ նա​խա​դասությունը հանվել է:
	

	3. 
	
	4. Կարգի 6-րդ կետի 2-րդ պարբերության «ինչպես նաև սույն կետի 1-ին պարբերությամբ նախատեսված գործո​ղու​թյունները» բառերն անհրաժեշտ է հանել, քանի որ դա հակասում է «Բաժնետիրական ընկերությունների մասին» ՀՀ օրենքի 28-րդ հոդվածի 4-րդ մասին:


	Ընդունվել է
	Կարգի 6-րդ կետի 2-րդ պարբերության «ինչպես նաև սույն կետի 1-ին պարբերությամբ նախա​տես​ված գործո​ղու​թյուն​ները» բառերը հանվել են:
	

	4. 
	
	5. Կարգի 11-րդ կետը հակասում է գործող օրենսդրությամբ հաստատված իրավա​նորմերին: Այսպես, «Բաժնետիրական ընկերությունների մասին» ՀՀ օրենքի 28-րդ հոդվածի 1-ին մասի համաձայն լուծարման հանձնաժողովի նշանակման պահից նրան են անցնում Ընկերության գործերի կառավարման լիազորություն​ները, իսկ նույն հոդվածի 3-րդ մասի համաձայն լուծարման հանձնաժողովն իրականացնում է Ընկերության գույքի վերագնահատումը, միջոցներ է ձեռնարկում պարտատերերի հայտնա​բերման և դեբիտորական պարտքերի ստացման ուղղությամբ: Այս ամենից հետևում է, որ լուծարվող կազմակերպու​թյունում գույքագրման անցկացումը՝ լուծարման հանձնաժողովի խնդիրն ու իրավասությունն է:


	Ընդունվել է:
	Կարգի 11-րդ կետը վերախմբագրվել է:
	

	5. 
	
	6. Կարգի 18-21-րդ կետերում ներկայացված գույքի օտարման ընթացակարգի փոխարեն առաջարկվում է ուղղակի նախատեսել, որ գույքը վաճառվում է «Հրապարակային սակարկությունների մասին ՀՀ օրենքում սահմանված կարգով: 
	Չի ընդունվել 
	«Հրապարակային սա​կար​կու​թյունների մասին» ՀՀ օրենքի 15-րդ հոդվածի 3-րդ մասով սահմանվում է, որ աճուրդը չկայացած համարվելու դեպքում հաջորդ աճուր​դի պայմանները, այդ թվում` մեկ​նար​կային գինը, կարող են փո​փոխ​վել, սակայն սահ​մանված չեն մեկնար​կային գների իջեցման սահմանները, ինչն էլ ՀՀ կառավարու​թյան որո​շում​ներով լու​ծար​վող առևտրային կազ​մակեր​պու​թյունների դեպքում նպատակա​հարմար է կանո​նա​կարգել սույն որոշման նախագծով: 
	

	6. 
	
	7. Կարգի 23-րդ կետում անհրաժեշտ է հաշվի առնել, որ կարգը տարածվում է ոչ միայն բաժնետիրական ընկերություն​ների, այլ նաև այլ առևտրային կազմակերպությունների վրա:
	Ընդունվել է
	Կարգի 23-րդ կետը խմբագրվել է:
	

	7. 
	ՀՀ արդարադատության նախարարություն

31.05.2013թ. N01/3053-13
	1. Նախագծի նախաբանում անհրաժեշտ է հղում կատարել «Իրավական ակտերի մասին» ՀՀ օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբե​րու​թյունների առանձնահատկությունները:
	Ընդունվել է
	Նախագծի նախա​բա​նում հղում է կատարվել «Իրավական ակտերի մասին» ՀՀ օրենքի 70-րդ հոդվածի 1-ին մասին:
	ՀՀ վարչապետի 2013թ. հունիսի 19-ի թիվ 02/23.11/8746-13 հանձնարարականի համաձայն նախագիծը մեկ անգամ ևս համա​ձայ​նեցվել է ՀՀ արդա​րա​դատության նախա​րա​րու​թյան հետ: 

ՀՀ արդարադատության նախարարության 24.06.2013թ. թիվ 01/3611-13 գրությամբ դիտողություններ և առաջարկություններ չեն ներկայացվել: 

	8. 
	
	2. Որոշման նոր խմբագրության նախաբանում անհրաժեշտ է նշել ՀՀ կառավարության 2013 թվականի հունվարի 10-ի թիվ 70-Ն որոշման կրճատ անվանումը` համաձայն «Իրավական ակտերի մասին» ՀՀ օրենքի 43-րդ հոդվածի պահանջների:
	Ընդունվել է
	Որոշման նոր խմբագրության նախագծի նախաբանը համապա​տաս​​խանեցվել է «Իրավական ակտերի մասին» ՀՀ օրենքի 43-րդ հոդվածի պահանջներին:
	

	9. 
	
	3. Նախագծի 1-ին հավելվածի 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «կարգը» բառը փոխարինել «կարգի հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները: 
	Ընդունվել է
	Նախագծի 1-ին հավելվածի 1-ին կետը խմբագրվել է:
	

	10. 
	
	4. Նախագծի 1-ին հավելվածի 16-րդ կետում անհրաժեշտ է հստակեցնել, թե որոնք են լուծարման հանձնաժողովի որոշմամբ սահմանվող «այլ պայմաններ»-ը: Գտնում ենք, որ իրավական ակտում անհրաժեշտ է հստակ և սպառիչ սահմանել հաղթողին որոշելու պայմանները:
	Ընդունվել է
	Նախագծի 1-ին հավելվածի 16-րդ կետը խմբագրվել է:
	

	11. 
	
	5. Նախագծի 1-ին հավելվածի 2-րդ կետից անհրաժեշտ է հանել «Հայաստանի Հանրապետության արդարադատության նախարա​րու​թյան /մեկ անդամ/,» բառերը` նկատի ունենալով, որ լուծարման հանձնա​ժողովի կազմում ընդգրկվելը ՀՀ արդարադատության նախարարության իրավա​սու​թյանը չի վերաբերում:
	Չի ընդունվել 
	Հաշվի առնելով, որ կազմա​կերպու​թյունների լուծար​ման մասին տեղեկություն​ների գրա​ռումը և լուծարման պետական գրանցումն անմիջա​կանորեն կապ ունեն ՀՀ արդարա​դատու​​թյան նախարա​րու​թյան աշխա​տա​​կազմի իրա​վա​բա​նական անձանց պետա​կան ռեգիստրի գործա​կալության հետ, անհրա​ժեշ​տու​թյուն է առաջա​նում լուծարման հանձ​նա​ժողովի կազ​մում ընդգրկել գործա​կալու​թյան ներկայա​ցուցչին, ով լուծարման հանձ​նաժողովին կաջակցի նաև այլ իրավական հարցերում::  
	

	12. 
	ՀՀ տարածքային կառավարման նախարարություն
22.04.2013թ. N03/15/2128-13
	Դիտողություններ և առաջարկություններ չկան
	
	
	

	13. 
	ՀՀ աշխատանքի և սոցիալական հարցերի նախարարություն

19.04.2013թ. NԱԱ/ԱրՄ-5/2930-13
	Դիտողություններ և առաջարկություններ չկան
	
	
	

	14. 
	ՀՀ առողջապահության

նախարարություն

23.04.2013թ. NԴԴ/11.1/4601-13
	Նախագիծը անհրաժեշտ է համապատաս​խանեցնել «Իրավական ակտերի մասին» ՀՀ օրենքի 27-րդ հոդվածի 6-րդ մասի և 41-րդ հոդվածի 6-րդ մասի դրույթներին:
	Ընդունվել է
	Որոշման նախագծում կատարվել են համա​պատասխան փոփո​խու​թյուններ
	

	15. 
	ՀՀ արտակարգ իրավիճակների նախարարություն

19.04.2013թ. N8/06.1/3232-13
	Դիտողություններ և առաջարկություններ չկան
	
	
	

	16. 
	ՀՀ արտաքին գործերի նախարարություն

25.04.2013թ. N16/3607-13
	Դիտողություններ և առաջարկություններ չկան
	
	
	

	17. 
	ՀՀ բնապահպանության նախարարություն

29.04.2013թ. N1/01.2/10645-13
	Դիտողություններ և առաջարկություններ չկան
	
	
	

	18. 
	ՀՀ գյուղատնտեսության նախարարություն

19.04.2013թ. NՍԿ/07.1/1940-13
	Դիտողություններ և առաջարկություններ չկան
	
	
	

	19. 
	ՀՀ էկոնոմիկայի նախարարություն

26.04.2013թ. N01/10.2.3/2161-13
	Դիտողություններ և առաջարկություններ չկան


	
	
	

	20. 
	ՀՀ էներգետիկայի և բնական պաշարների նախարարություն
22.04.2013թ. N01/19.2/1464-13
	1. Նախագծի 1-ին և 4-րդ ենթակետերում անհրաժեշտ է հստակ սահմանել թե որոնք են «պետական մասնակցությամբ» և «ոչ պետական» առևտրային կազմակերպու​թյունները,
	Ընդունվել է
	Որոշման նախագծում կատարվել են համա​պա​տասխան լրացում​ներ:
	

	21. 
	
	2. Նախագծի 2-րդ կետի 3-րդ ենթակետը առաջարկում ենք հանել, քանի որ այն կանոնակարգվում է որոշմամբ հաստատվող կարգի դրույթներով (կետ 23 և 24),
	Ընդունվել է
	Որոշման նախագծից նշված ենթակետը հանվել է:
	

	22. 
	
	3. Կարգի 1-ին կետում պետք է նշել, որ այն տարածվում է «Բաժնետիրական ընկերու​թյունների մասին» ՀՀ օրենքի 27-րդ հոդվածի 2-րդ կետի «ա» ենթակետի հիմքով իրականացվող լուծարման գործընթացների վրա,
	Չի ընդունվել
	Կարգը տարածվում է ՀՀ կառավարության որոշումներով լուծարվող պետական մասնակ​ցությամբ առևտրային կազմակերպությունների վրա:
	

	23. 
	
	4. Կարգի 2-րդ կետում պետք է սահմանել ժամկետ՝ ՀՀ կառավարության որոշումն ուժի մեջ մտնելուց հետո լուծարման հանձնաժողով ստեղծելու վերաբերյալ,
	Ընդունվել է
	Կարգի 2-րդ կետում սահմանվել է ժամկետ:
	

	24. 
	
	5. Կարգի 23-րդ և 24-րդ կետերը վերաշարադրման կարիք ունեն՝ հիմնվելով «Բաժնետիրական ընկերությունների մասին» ՀՀ օրենքի 28-րդ հոդվածի 9,10,11 կետերի և 29-րդ հոդվածի դրույթները, միաժամանակ որպես սկզբունք ամրագրելով, որ կազմակերպության պարտատերերի պահանջները բարելավելուց հետո մնացած պետական բաժնեմասին համապատասխան` գույքը հանձնվում է ՀՀ ԿԱ պետական գույքի կառավարման վարչության տնօրինությանը, լուծարման հաշվեկշիռը կազմելու օրվա դրությամբ կազմակերպության հաշվեկշռում արտացոլված դեբիտորական պարտքերը և այլ պահանջի իրավունքները ենթակա են հանձնման ՀՀ ֆինանսների նախարարությանը:
	Ընդունվել է
	Կարգի 23-րդ և 24-րդ կետերը վերախմբագրվել են:
	

	25. 
	
	6. Կարգի 26-րդ կետում «ոչ պետական բաժնետերեր» բառերը հարկավոր է հստակեցնել:
	Ընդունվել է
	Կարգի 26-րդ կետը վերախմբագրվել է:
	

	26. 
	ՀՀ կրթության և գիտության  նախարարություն
19.04.2013թ. N01/12.2/4009-13
	Դիտողություններ և առաջարկություններ չկան
	
	
	

	27. 
	ՀՀ մշակույթի նախարարություն

18.04.2013թ. N01/7.1/1296-13
	Դիտողություններ և առաջարկություններ չկան
	
	
	

	28. 
	ՀՀ պաշտպանության նախարարություն

02.05.2013թ. Պն/510-726
	Որոշման նախագծի վերնագրում և ամբողջ տեքստում անհրաժեշտ է «պետական մասնակցությամբ» բառերից առաջ լրացնել «100 տոկոս» բառերը, քանի որ հակառակ պարագայում հակասություն է առաջանում նախագծի կարգավորման առարկայի և «Բաժնետիրական ընկերությունների մասին» ՀՀ օրենքի 27-րդ հոդվածի 3-րդ մասի միջև, համաձայն որի ընկերության լուծարման և լուծարային հանձնաժողովի ստեղծման մասին որոշումը կայացնում է ընկերության ընդհանուր ժողովը: Նշված հակասությունը կարող է նաև հիմք հանդիսանալ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 49-րդ հոդվածով սահմանված իրավաբանական անձի լուծարման գրանցումը մերժելու համար:
	Չի ընդունվել
	Որոշման ընդունմամբ նախա​տեսվում է կանոնակարգել 50 տոկոս և ավելի բաժնեմաս ունեցող պետական մասնակ​ցությամբ առևտրային կազմա​կեր​պու​թյունների լուծար​ման գործ​ընթացը, ինչը չի հակասում «Բաժնետիրական ընկերություն​ների մասին» ՀՀ օրենքի 27-րդ հոդվածի 3-րդ մասի պահանջ​ներին: 

Կարգի 2-րդ կետով հանձնարարվում է ՀՀ կառավարությանն առընթեր պետական գույքի կառավարման վարչության պետին ապահովել լուծարման հանձնաժողովի ստեղծումը, իսկ դա նշանակում է, որ պետք է ապահովվի  կազմա​կերպության լուծարման և լուծարման հանձնա​ժողովի ստեղծման մասին բաժնետերերի ընդհանուր ժողովի որոշման ընդունումը:
	

	29. 
	ՀՀ սպորտի և երիտասարդության հարցերի նախարարություն

19.04.2013թ. N1/5.1/483-13
	1. Նախագծի 2-րդ կետի երրորդ ենթակետը առաջարկվում է շարադրել հետևյալ խմբագրությամբ. «3) լուծարվող պետական մասնակցությամբ առևտրային կազմակերպության պարտատերերի պահանջների բավարարումից հետո մնացած պետական բաժնեմասին համապատասխան գույքը՝ համապատասխան պետական մարմնի համաձայնությամբ, հանձնվում է Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը՝ բացառությամբ օրենսդրությամբ սահմանված դեպքերի:»: 

Սույն փոփոխությունը առաջարկվում է՝ հիմք ընդունելով սպորտի ոլորտում օգտագործվող հատուկ նշանակության գույքի (լողավազան, մարզադպրոց, մարզաբազա և այլն) առկայությունը:
	
	Կազմակերպության լուծարման մասին ՀՀ կառավարության որոշ​ման նախագիծը, «Իրա​վա​կան ակտերի մասին» ՀՀ օրենքի համաձայն նախքան ՀՀ կառավարության քննարկ​մանը ներկա​յաց​նելը համաձայ​նեցվում է շահագրգիռ գերատեսչու​թյունների հետ: 

Կարգի 23-րդ կետի 2) ենթակետում նշված «բացառությամբ՝ օրենսդրու​​թյամբ սահմանված դեպքերի» արտահայտությունը հնարավո​րու​թյուն է տալիս լուծարումից հետո մնացած պետական բաժնեմասին համապատասխան գույքը հանձնել պետական կառավարման այլ մարմնի՝  նրա առաջարկությամբ:
	

	
	
	2. Նախագծի հավելված N1-ի 2-րդ կետով սահմանված կազմակերպության լուծարման հանձնաժողովի կազմում ավելացնել կազմակերպության կառավարումն իրականացնող պետական կառավարման լիազորված մարմնի ներկայացուցիչների թիվը՝ մինչև 3 անձ:
	Ընդունվել է
	Կարգի 2-րդ կետը լրացվել է «եթե օրենսդրությամբ այլ բան չի նախատեսվում» բառերով
	

	30. 
	ՀՀ սփյուռքի նախարարություն

22.04.2013թ. N02/05.1/792-13
	Դիտողություններ և առաջարկություններ չկան
	
	
	

	31. 
	ՀՀ տրանսպորտի և կապի նախարարություն

23.04.2013թ. N01/15.1/4769-13
	Դիտողություններ և առաջարկություններ չկան
	
	
	

	32. 
	ՀՀ քաղաքաշինության  նախարարություն

25.04.2013թ. N01/14.2/2659-13
	Որոշման նախագծի 2-րդ կետը լրացնել նոր 5-րդ ենթակետով հետևյալ բովանդակությամբ` «5) մինչև սույն որոշման ուժի մեջ մտնելը ձևավորված պետական մասնակցությամբ առևտրային կազմակերպությունների լուծարային հանձնաժողովները վերակազմավորել եռամսյա ժամկետում` օրենսդրությամբ սահմանված կարգով»:
	Չի ընդունվել
	Այլ գերատեսչությունների կողմից լուծարվող կազմակերպություն​ների լուծարման գործընթացը կոորդինացվում է ՀՀ կառավարությանն առընթեր պետա​կան գույքի կառավարման վարչության կողմից, անհրա​ժեշտության դեպքում տրվում են մեթոդական խորհրդատվություն և նրանց գերակշիռ մասի լուծարման հանձնա​ժողովներում ընդգրկված են Վարչության ներկայացու​ցիչները:
	

	33. 
	ՀՀ ֆինանսների նախարարություն

25.04.2013թ. N1/5.1-5/5525-13
	1. Նախագծի նախաբանը խմբագրել և հղումը կատարել միայն «Իրավական ակտերի մասին» ՀՀ օրենքի 70-րդ հոդվածին:

	Ընդունվել է
	Որոշման նախագծի նախաբանը վերախմբագրվել է
	

	34. 
	
	2. Համաձայն «Իրավական ակտերի մասին»  օրենքի 40-րդ հոդվածի դրույթների` իրավական ակտի վերնագիրը գրվում է մեծատառերով, իսկ 41-րդ հոդվածը սահմանում է, որ սույն օրենքով իրավական ակտին վերաբերող դրույթները կիրառվում են նաև դրանց մասերի վրա, եթե այդ դրույթ​ներից ուղղակիորեն այլ բան չի բխում, ուստի Նախագծի հավելված 1-ով նախատեսվող կարգի վերնագիրը համապատասխանեցնել վերոհիշյալ դրույթի պահանջ​ներին:
	Ընդունվել է
	Կարգի վերնագիրը համապատասխանեցվել է օրենսդրության պահանջներին
	

	35. 
	ՀՀ կառավարությանն առընթեր անշարժ գույքի կադաստրի պետական կոմիտե

23.04.2013թ. NԵ/7.2/2506-13
	Դիտողություններ և առաջարկություններ չկան
	
	
	

	36. 
	ՀՀ կառավարությանն առընթեր պետական եկամուտների կոմիտե

23.04.2013թ. N11-1/4377-13
	1. Նախագծով հաստատվող կարգի 4-րդ կետի 3-րդ ենթակետը շարադրել հետևյալ խմբագրությամբ`

«Հարկային մարմնին է ներկայացնում Կազմակերպության լուծարման մասին որոշումը և դիմում` Կազմակերպության Հայաստանի Հանրապետության պետական բյուջեի գծով ունեցած պարտավորությունների վերաբերյալ տեղեկանք տրամադրելու վերաբերյալ: Հարկային մարմինները լուծարման հանձնաժողովին տեղեկանք տրամադրում են դիմումն ստանալու օրվանից հետո` 20 օրվա ընթացքում լուծարման հանձնաժողովի գրավոր դիմումի հիման վրա:»


	Ընդունվել է
	Կարգի 4-րդ կետի 3)-րդ ենթակետը վերախմբագրվել է
	

	37. 
	
	2. Նախագծով հաստատվող կարգի 6-րդ կետի 2-րդ նախադասությունը շարադրել նոր պարբերությամբ հետևյալ խմբագրությամբ.

«Լուծարվող կազմակերպության գույքի օտարմանը կամ պարտքերի մարմանն ուղղված բոլոր գործողությունները, ինչպես նաև սույն կետի 1-ին պարբերությամբ նախատեսված գործողությունները կարող են իրականացվել միայն լուծարման հանձնաժողովի գրավոր համաձայնությամբ»:
	Ընդունվել է
	Կարգի 6-րդ կետը վերախմբագրվել է:
	

	38. 
	ՀՀ կառավարությանն առընթեր քաղաքացիական ավիացիայի գլխավոր վարչություն

19.04.2013թ. N1.1/10.1/542-13
	Դիտողություններ և առաջարկություններ չկան
	
	
	

	39. 
	ՀՀ Արագածոտնի մարզպետարան

19.04.2013թ. N01/14.2/1193-13
	Դիտողություններ և առաջարկություններ չկան
	
	
	

	40. 
	ՀՀ Արարատի մարզպետարան

29.04.2013թ. N1/15/2000-13
	Դիտողություններ և առաջարկություններ չկան
	
	
	

	41. 
	ՀՀ Արմավիրի մարզպետարան

29.04.2013թ. N01/10/1496-13
	Դիտողություններ և առաջարկություններ չկան
	
	
	

	42. 
	ՀՀ Գեղարքունիքի մարզպետարան

19.04.2013թ. N01/08/1703-13
	Դիտողություններ և առաջարկություններ չկան
	
	
	

	43. 
	ՀՀ Լոռու մարզպետարան

22.04.2013թ. N101/112.4/2014-13
	Դիտողություններ և առաջարկություններ չկան
	
	
	

	44. 
	ՀՀ Կոտայքի մարզպետարան

22.04.2013թ. N01/17/1578-13
	Դիտողություններ և առաջարկություններ չկան
	
	
	

	45. 
	ՀՀ Շիրակի մարզպետարան

22.04.2013թ. N01/1797-13
	Դիտողություններ և առաջարկություններ չկան
	
	
	

	46. 
	ՀՀ Սյունիքի մարզպետարան

23.04.2013թ. N01/3106-13
	Դիտողություններ և առաջարկություններ չկան
	
	
	

	47. 
	ՀՀ Վայոց Ձորի մարզպետարան

25.04.2013թ. N01/10/2276-13
	Դիտողություններ և առաջարկություններ չկան
	
	
	

	48. 
	ՀՀ Տավուշի մարզպետարան

25.04.2013թ. N01/22/1666-13
	Դիտողություններ և առաջարկություններ չկան
	
	
	


Ամփոփաթերթ

«Հայաստանի Հանրապետության կառավարության 1999 թվականի դեկտեմբերի 14-ի N752 որոշման մեջ 

փոփոխություն կատարելու մասին» ՀՀ կառավարության որոշման նախագծի կարգավորման ազդեցության 

գնահատման եզրակացությունների վերաբերյալ

	
	Ազդեցությունը գնահատող նախարարության անվանումը


	Եզրակացությունը

	1
	ՀՀ արդարադատության նախարարություն
	1. Նախագիծը համապատասխանում է Հայաստանի Հանրապետության Սահմանադրությանը: 


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություն կատարելու անհրաժեշտությունն առկա է:


5. Նախագծում անհրաժեշտ բոլոր հարցերը կարգավորված են:



6. Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

	2
	ՀՀ էկոնոմիկայի նախարարություն
	   Նախագծի ընդունմամբ նախատեսվում է կանոնակարգել բոլոր պետական մասնակցությամբ առևտրային կազմակերպությունների լուծարման գործընթացը, մասնավորապես` լուծարման գործընթացի արդյունավետության բարձրացում և համապատասխանեցում ՀՀ օրենսդրությանը:

    Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

   Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

   Որոշման նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

    Գնահատման նախնական փուլում պարզ է դարձել, որ Նախագիծը վերաբերում է բոլոր պետական մասնակցությամբ առևտրային կազմակերպությունների լուծարման գործընթացը կանոնակարգելուն և լուծարման կարգը գործող օրենսդրությանը համապատասխանեցնելուն և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում:

	3
	ՀՀ բնապահպանության նախարարություն
	     1. Նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների  վրա բացասական հետևանքներ չեն առաջանա:

    2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

    3. Որոշման նախագիծը  բնապահպանության ոլորտին չի առնչվում  և այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

       Որոշման կիրարկման արդյունքում բնապահպանության բնագավառում  կանխա​տեu​վող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

	4
	ՀՀ աշխատանքի և սոցիալական հարցերի նախարարություն
	   Նախագծի սոցիալական պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց  ինդիկատորների հիման վրա:
   Նախագիծը`
    ա) ռազմավարական կարգավորման  ազդեցության տեսանկյունից ունի չեզոք ազդեցություն.

    բ) շահառուների վրա կարգավորման ազդեցության տեսանկյունից` չեզոք ազդեցություն:

	5
	ՀՀ առողջապահության

նախարարություն
	Նախագծի ընդունումը առողջապահության բնագավառի վրա ազդեցություն չի ունենա:

	6
	ՀՀ ֆինանսների նախարարություն
	Որոշման նախա​գիծն ընդունելը կամ չընդունելը ՀՀ պետական բյուջեի ծախսերի և եկամուտների փոփոխ​ման չի հանգեցնում:




















